
Annotatsiya. Mazkur maqolada rahbar xodimlar uchun zamonaviy menejer 

hamda yetakchi bo’lish uchun zarur  fikrlar, ko’rsatmalar keltirilgan bo’lib, hozirgi 

kunda tashkilotlarda yuzaga kelayotgan oddiy e’tiborsizliklar natijasida qanday 

muammolar kelib chiqishi mumkinligi xususida qator tahlillar olib borilgan. 

Menejer va yetakchi haqida so’z yuritar ekanmiz, albatta, birinchi navbatda 

ularning bir birlaridan farqlarini aytib o’tish maqsadga muvofiqdir.  

Menejer birinchi navbatda buyruq beradi,  aniq hisob kitob qilingan 

narsalarga tayanib ish faoliyatini boshqaradi. Menejerlar ish faoliyatida qo’l 

ostidagi xodimlarni ishontira olishi, qat’iy va aniq qarorlarni qabul qilishi, shu 

bilan birgalikda xodimlarni nazorat qilishi ham ularni bilan aloqani meyorda 

saqlash o’ta muhim ahamiyatga egadir. Menejer aniq maqsadlar va ko’rsatmalar 

bo’yicha ishlaydi va xodimlar harakalarini qo’llab quvvatlaydi.  

Yetakchi ko’pincha rahbar bo’ladi, ammo uning faolioyati odatda 

menejerdan  yetarlicha farq qiladi. Yetakchi birinchi navbatda ilhomlantiradi, 

shaxsiy maqsadlari bo’yicha ishlaydi, odamlarga suyanadi, yetakchi faoliyatida 

hissiyotlarga tayanadi va ishonadi, boshqalarni  bir faoliyat yuritishga chaqiradi va, 

albatta, da’vat qiladi. Xodimlarga nisbatan iliq aloqa va munosabatlardan 

foydalanadi o’z  faoliyatida g’ayrat bilan ish yuritadi.  



Menejer o’z faoliyatida mehnatni tashkil etishda boshqaruv apparatidagi  har 

bir ijrochining ishi cheklangan va nisbatan bir turda bo’lishiga erishish talab 

qilinadi. Bu esa albatta mehnat unumdorligini oshirishda va ish sifatini 

yaxshilashga imkon yaratadi. Menejer faoliyat yuritar ekan, albatta, birinchi 

navbatda xodimlar doirasida norozichilik va tarqoqlikni  kelib chiqmasligini 

taminlashi lozimdir. Chunki menejer boshqaruv faoliyatida  ish yuritadi. Bu esa 

albatda har xil xodimlar  ya’ni turli fikrlar degani menejer esa ularni jamlagan 

holda ish yuritishi lozimdir. Bu menejer uchun eng muhim faoliyat  turi 

hisoblanadi. Menejerlar mehnatni to’g’ri taqsimlashi va kooperatsiya qilish 

yo’llarini va boshqaruv apparati xodimlar lavozim yo’riqnomasi  bilan yaxshidan 

tanish bo’lishi maqsadga muvofiqdir. Menejer ish faoliyat samaradorligini 

oshirishda xodimlar o’rtasida aniq rejalashtirilgan maqsadga taya’nib faoliyat 

yurutishi lozimdir. Buning uchun  zamonaviy menejerlar  amerikalik  muhandis  

Garrington Emersonni 12 tamoyiliga asoslanishi maqsadga muvofiq. Menejerlar, 

albatta, xodimlarga nisbatan qattiqqo’llik qilish bilan birgalikda ularni o’z vaqtida 

ish faoliyat harakatlarga qarab rag’batlantirib borishi  kerak. Chunki bu 

yo’ndashuv ham samaradorlikni oshiradi. 

Darhaqiqat, zamonaviy menejerlar zamonga va albatta vaziyatga qarab 

yondashishi muhim hisoblanadi.  Chunki har bir rahbar zamon bilan ham nafas 

bo’lsagina ish vaqtini ham to’g’ri taqsimlay oladi. Albatta, vaziyatga qarab 

yondashish esa zamonaviy menejerning qobiliyati sirasiga kiradi.  

Yetakchi haqida so’z yuritar ekanmiz u jamoada har qanday masalalar 

bo’yicha mutaxxasis-ekspert yoki “hayajonli markaz” rolida bo’ladi. Tasalli 

berishi, qayg’urishi, yordam berishi mumkin.  

Jamoada yetakchi rivojlanishning yuqori darajasiga ega, avvalo, aqliy 

markazga va, albatta, go’yalar manbasi eng murakkab masalalar bo’yicha 

maslaxatchi hisoblanadi. Yetakchi  jamoani birlashtiruvchi va tashabbuskor, 

tashkilotchilikka ega bo’lgan faol shaxsdir. Shu sababdan yetakchi  jamoada 

ilhomlashtiruvchi g’oyalarni targ’ib qilishi lozim bo’ladi. 

 Darhaqiqat, menejer rahbar kadr sifatida jamoani boshqaradi. Albatta, 

jamoada tarqoqchilik yuzaga kelmasligi uchun ham menejer yetakchidek ish 

yuritishi kerak bo’ladi. Menejer qo’l ostidagi kadrlarga samimiy munosabatda 

bo’lishi lozim va shu bilan bir qatorda o’z istida ishlagan rahbar sifatida ham 

kadrlarga yuklanadigan topshiriqlarga qat’iyatli va albatta adolatli ish yuritishi  

maqsadga muvofiq sanaladi. Menejer rahbar sifatida yetakchilik maxoratini ishga 

solgan holda ish yuritishi lozim negaki rahbar har tomonlama mukammal ish olib 

boraolsagina ish faoliyatida rivojlanish yuzaga keladi.  

Deylik ish faoliyatidagi rahbar - menejer jamoani boshqarayotganda o’z 

rahbarligiga ishontira olmadi, o’z ustida ishlamaganligi tufayli xodimlarda 



rahbarga nisbatan ishonchsizlik paydo bo’la boshladi. Bunday vaziyatda jamoada 

menejer ya’ni rahbarni qarorlariga nisbatan  xodimlarda hurmat hamda masuliyat 

bilan ish yuritish ham yo’qoladi. Bunday vaziyatni orqasidan ishda rivojlanish 

yo’qoladi. Shu  bois ham menejer, yuqorida aytib o’tganimizdek, qat’iyatli ish 

yuritishi o’z so’zlari va qarorlari orqali jamoani miqdoriy tizimli yondashuv 

asosida boshqara olishi, to’g’ri qaror qabul qila olishi lozim hisoblanadi, vaziyatli 

yondashgan rahbar sifatida liderlik mahoratini ishga solib xodimlarni o’ziga ya’ni 

faoliyatiga masuliyat bilan yondasha olishiga va ish darajasini sifatini oshira 

olishiga ishontira olishi lozim. Aynan zamonaviy menejer va yetakchi shunday 

yo’l tutishi kerak. 

